
Kaixo Jakoba. Orain dela zapatu ba-
tzuk irratian esan zenuen oiloen zo-
rriei kontra egiten dion landare bat 
dagoela. Zein da landare horren izena 
eta zelan erabili behar da? 

Maria Jose Iturralde 
(Abadiño)

Kaixo Maria Jose. Aipatu nuen landarea bortusaia da (Ruta 
graveolens). Izen asko du euskaraz: boskoitza, moskotxa, 
erruda, albortusaia... Etxekoa dugun adierazle garbia. Etxe 
inguruan sugeak uxatzeko eta oilategian zorririk ez izate-

ko. Bere usaina da eraginkorra: usaina 
edo kiratsa; zorrientzat, agidanean, 
kiratsa. 
  Zorriak kentzeko, arrautzak erruten 
dituzten habietan haren hosto leho-
rrak nahasi inaurkinari; lan horretan 
laguntzen dute garo arruntak (Pteri-
dium aquilinum), milorriak (Achillea ), milorriak (Achillea ), milorriak (
millefolium) eta tabakoak (Nicotiana 
tabacum). Koten inguruan ere zabal-
du, oiloak kotaratzen direnean bere 
babesean egoteko. Garbitasunerako 
errautsak jartzen zaizkio oilo jendea-

ri. Horrekin ere landare lehorra nahasi. Bortusaia landa-
tzeko asmorik baduzu toki eguzkitsua aukeratu. Lur harro 
aberatsa du gustuko. Izotz arruntak ez du erreko eta lehor-
teari ederki eusten dio. 

Sona gehien duen azafraia, Crocus sati-
vus, espainiarra da. Mundu guztiak aza-
frai espainiarra saltzen du. Munduan 
ekoizten den azafrai ugari Espainiara 
joaten da, eta bertakoa balitz bezala sal-
tzen da. Ikaragarrizko lapurreta dago 
antolatua. Garestia da, oso garestia, eta 
iruzurra latza. 

Espainian Mantxan, babestutako jato-
rrizko izendapenen barruan, eta Aragoin, 
azken hamabost urteetan, batez beste, 
2.800en bat kilo ekoitzi ziren. Ekoizpen 
txikia badirudi ere, ez da txantxetakoa: 
kilo bete azafrai sortzeko milioi laurden 
lore bildu behar da. Lan txatxua da: lorea-
ren barruko lorexakiak edo estigmak dira 
espezia, eta, lorea ttikia izanik, hiru piru 
hari horiek kentzea, seko gogaikarria. 

Espainiar azafraia izenarekin 36.000 
kilo eskas esportatu da hamabost urte 
horietan. Eta, non arraiotik sortu dira 
bertan sortu gabeko beste 33.200 kilo 
horiek? Poetak dioen eran, tona horiek ez 
dira, ez alazankoa, baratze-saguzarraren 
eguerdiko doministikua! Tona pila hori, 
batez ere, Marokotik eta Irandik dator, 
merke zuhurrean egina. Batez ere, Iran-

dik; ez alferrik, bera da munduko ekoizle 
nagusia. 

Bada, aurkeztu berri dute azafrai “im-
migrantea” antzeman eta ezagutzeko 
teknika bat. Lorearen pirutxoak bildu 
ahala ahal den azkarrena lehortzea ko-
meni da, alferrik galdu gabe luze iraun 
dezan. Horretarako toki bakoitzean tek-
nika desberdinak erabiltzen dira. Es-
painian, agidanean, bahe batzuetan za-

baldu eta hura suaren edo txingarren 
aldamenean jartzen dute 70 ºC ingu-
ruan. Horrek, itxuraz, oxidazio berezi 
batzuk eragiten dizkio, eta nabarmen 
azalduko du azafraiaren jatorria.

Oxidazioa gorabehera, patrikak iga-
rriko dio jatorriari: espainiarra esku-
ratzeko, gramo bakar bat hiru euro or-
daindu beharko dituzu. Irandarra, aldiz, 
hiru euro horiekin hiru gramo dituzu. n

Espainiak 1-Iranek 3

Jakoba Errekondo

Irango azafrai biltzaileak.

AURKEZPEN  
HITZALDIAK

Hauek dira ondorengo hitzorduak:

ANTOLATU ZURE HERRIAN

Jar zaitez gurekin harremanetan eta behar 
duzun informazioa eskuratuko duzu

sustapena@argia.com
& 943 371 545

Otsailak 10 
Bilbo

Ekoetxean (Pilota kalea, 5), 19:00etan. 

Otsailak 16 
Goiatz 

Dendale ostatuan, 18:30ean. 

Otsailak 18 
Iruñea 

Civivox Condestable Jauregian, 
19:30ean. Nafar Ateneoak eta Iruñeko 

Udalak antolatuta.

Otsailak 23 
Anoeta 

Baratze Parkean, 18:00etan. Ondoren 
Mikelasagasti auditorioan. 

Otsailak 25 
Zaldibar 

18:30ean, lekua zehazteke. 
Durangaldeko Berbalagunek 

antolatuta.

Otsailak 27 
Erratzu 

Etxelebertzeko txokoan, 11:00etan. 
Hazien Egunaren baitan.

Gure kultura iraultzen ari den liburua
Bloga: www.argia.eus/bizi-baratzea ·  @bizibaratzea

Baratzea egin nuen lehen aldian ez nuen 
aski kontuan hartu agorrilean eguzkiak 
lehenik tomateak joko zituela eta haien 
itzala besterik ez zutela jasoko gibeleko 
piperrek. Lehen baratzerako banakien 
aldiz, gurasoei gertatu zitzaielako, piper 
mingarrenak goxoen ondoan landatuz 
gero denak mingartu zitezkeela. Biga-
rren baratzerako lagun anitzen baratzak 
kontuan hartu nituen nirea antolatzeko, 
eta interneten gauza andana bat ikasi 
nituen. Permakulturari printzipio ba-
tzuk hartu nizkion, baina esperientzia 
gosez sobera landare elkartu eremu be-
rean eta txikienek sufritu zuten.

 Baratzea ez dut aspalditik egiten, bai-
na baratzezain gehienek bezainbat den-
bora, interesa eta lana dedikatzen diot. 
Gehien asetzen nauena, bazkaz gain, 
eragiten didan harridura da. Horregatik 
naiz esperientzia zalea ekoizpen zalea 
baino gehiago.
 Baina esperientzia, edo auzoko denek 
egiten dutenetik baztertzeko, frantsese-
tik edan dut interneten, eta han horka 
ibili naiz informazioak biltzen, konpara-
tzen, saiatzen, egiaztatzen. Liburu honi 
esker pantaila aitzinean iraganen ez du-
dan denbora kanpoan iraganen dut, es-
kuak lurrean.

Joanes Etxebarria: 
“Baratzean esperientzia zalea naiz 

ekoizpen zalea baino” 

IRAKURLEAK LIBURUAZ MINTZO

Eskaerak: 943 371 545 · www.argia.eus/denda · denda@argia.eus  
Zure saltokian salgai jartzeko, jarri harremanetan gurekin.

Salneurria: 23 € · Harpideentzat: 19,50 €

 k HIZTEGIA:  
Bidali “Bizi Baratzea” liburuan ageri diren landare, 
lan, tresna eta abar izendatzeko zuenean 
erabiltzen dituzuen hitzak (mandio@zerain.eus). 
Guztion artean hiztegi aberatsena elikatuko dugu.

 k BIDEOA:  
“Bizi Baratzea” liburuaz Jakoba Errekondok 
Ainhize-Monjolosen emandako hitzaldiaren 
bideoa ikusgai ww.argia.eus/multimedia 
helbidean.

Eskuratu liburua sinaturik
Bizi Baratzea ARGIAn erosiz gero, Jakoba Errekondok eskuz sinatutako hitz batzurekin jaso dezakezu 
liburua. Egileak herriz herri ematen dituen hitzaldietan ere (ikusi goiko zutabean non-noiz) baduzu 

sinaturik eskuratzeko aukera.




